
Abstract. This research presents the results of a comprehensive photometric analysis 
of V725 Tau (A0535+26), an object belonging to a specific class of Be/X-ray binary 
systems. The primary objective of the study is to characterize the photometric behavior 
of the object between 2025 and February 2026, monitor its brightness dynamics, and 
identify phases of activity. Based on observational data from the Fesenkov Astrophysical 
Institute (FAI), the paper provides a detailed examination of the brightness variations of 
the V725 Tau binary system in the B and V filters.

The study involves a comparative analysis of historical data and the object’s 
photometric indicators in recent years. Observations conducted from January 2025 
to February 2026 indicate that the system’s brightness has remained at a relatively 
stable level, albeit with systematic oscillations. By correlating the obtained data with 
archival records from the All-Sky Automated Survey for Supernovae (ASAS-SN) and 
the American Association of Variable Star Observers (AAVSO), it is demonstrated that 
the object is currently in a pre-transition state leading into a new active phase. This 
prediction is associated with the evolution of the Be-disk, the strengthening of emission 
lines, and interaction with the neutron star.

The scientific significance of this work lies in explaining the processes of mass 
transfer, the formation of accretion disks, and the dynamics of the circumstellar 
environment in X-ray binaries. The findings allow for the refinement of the physical 
parameters of X-ray binary systems and the prediction of future «giant outbursts.» Thus, 
regular photometric monitoring of the V725 Tau (A0535+26) X-ray binary serves as a 
vital source of information for studying fundamental astrophysical processes.

Аннотация. Бұл зерттеу жұмысы рентгендік қос жұлдыздар жүйесінің 
ерекше класына жататын V725 Tau (A0535+26) объектісіне жүргізілген кешенді 
фотометрлік талдау нәтижелерін ұсынады. Зерттеудің негізгі мақсаты - объектінің 
2025 пен 2026 жылдың қаңтар-ақпан айлары аралығындағы фотометрлік бейнесін 

көрсету, оның жарықтылық динамикасын бақылау және белсенділік фазаларын 
анықтау болып табылады. Мақалада В.Г. Фесенков атындағы Астрофизика 
институтының (FAI) бақылау мәліметтері негізінде V725 Tau қос жүйесінің B 
және V сүзгілеріндегі жарықтылық өзгерістері жан-жақты қарастырылған.

Зерттеу барысында объектінің мұрағаттық деректері мен жаңадан алынған 
фотометрлік көрсеткіштеріне салыстырмалы талдау жасалып отыр. 2025 жылдың 
қаңтары мен 2026 жылдың ақпаны аралығындағы бақылаулар жүйенің жарықтылық 
деңгейінің белгілі бір тұрақты деңгейде сақталғанын, бірақ жүйелі тербелістердің 
бар екенін көрсетті. Жаңадан алынған мәліметтер мен All-Sky Automated Survey 
for Supernovae (ASAS-SN) және American Association of Variable Star Observers 
(AAVSO) базаларының мұрағаттық мәліметтерін салыстыру нәтижесінде 
объектінің қазіргі уақытта жаңа белсенді фазаға өту алдындағы күйде тұрғаны 
дәлелденді. Бұл болжам Ве-дискісінің эволюциясымен, эмиссиялық сызықтардың 
күшеюімен және де нейтрондық жұлдызбен әрекеттесуімен байланыстырылады.

Жұмыстың ғылыми маңыздылығы рентгендік қос жүйелердегі зат алмасу, 
аккрециялық дискілердің қалыптасуы және жұлдыз маңындағы ортаның 
динамикасын түсіндіруде жатыр. Зерттеу нәтижелері рентгендік қос жүйелердің 
физикалық параметрлерін нақтылауға және олардың болашақтағы «алып 
жарқылдарын» (giant outbursts) болжауға мүмкіндік береді. Осыдан, V725 Tau 
(A0535+26) рентгендік қос жүйесін тұрақты түрде фотометрлік бақылау жасау 
астрофизикалық процестерді зерттеу кезіндегі аса маңызды мәлімет көзі болып 
табылады.

Түйін сөздер: айнымалы жұлдыздар, симбиотикалық жұлдыздар, нейтрондық 
жұлдыз, V725 Tau, фотометрия, жарқырау қисығы, аккрециялық диск 

Аннотация. Данная работа представляет результаты фотометрического анализа 
объекта V725 Tau (A0535+26), принадлежащего к особому классу рентгеновских 
двойных звездных систем. Основная цель исследования заключается в описании 
фотометрического состояния объекта в период с января 2025 года по февраль 2026 
года, анализе динамики его блеска и определении фаз активности. В статье на основе 
наблюдательных данных Астрофизического института имени В.Г. Фесенкова (FAI) 
детально рассмотрены изменения яркости двойной системы V725 Tau в фильтрах 
B и V.  В ходе исследования проведен сравнительный анализ исторических данных 
и фотометрических характеристик объекта за последние годы. Наблюдения, 
выполненные с января 2025 года по февраль 2026 года, показали, что уровень 
яркости системы сохранялся на относительно стабильном уровне, однако при 
этом наблюдались систематические колебания. В результате сопоставления 
полученных данных с архивными материалами баз All-Sky Automated Survey for 
Supernovae (ASAS-SN) и American Association of Variable Star Observers (AAVSO) 
показано, что в настоящее время объект, вероятно, находится в состоянии, 
предшествующем переходу в новую активную фазу. Данный прогноз связывается 
с эволюцией Be-диска, усилением эмиссионных линий и взаимодействием с 
нейтронной звездой. Научная значимость работы заключается в углублении 
понимания процессов обмена веществом, формирования аккреционных дисков и 
динамики околозвездной среды в рентгеновских двойных системах. Полученные 
результаты позволяют уточнить физические параметры подобных систем и 
прогнозировать их будущие гигантские вспышки (giant outbursts). Таким образом, 
регулярный фотометрический мониторинг рентгеновской двойной системы 
V725 Tau (A0535+26) является важным источником информации для изучения 
соответствующих астрофизических процессов.

Ключевые слова: переменные звезды, симбиотические звезды, нейтронная 
звезда, V725 Tau, фотометрия, кривая блеска, аккреционный диск

Кіріспе. Қазіргі астрофизикада қос жұлдыздар маңызды рөл атқарады, себебі 
Ғаламдағы жұлдыздардың басым бөлігі гравитациялық байланысқан жүйелерде 
қалыптасады және эволюцияланады. Мұндай жүйелерде құраушылардың 
өзара байланысуы олардың эволюциялық траекториясын және де бақыланатын 
сипаттамаларын айтарлықтай өзгерте алады.

Зат алмасу және жұлдыздық ортаның сәулеленуі тәрізді  басты факторларға 
байланысты өзара әрекеттесетін қос жүйелер қызығушылық тудырады. Бұл класқа 
симбиотикалық жұлдыздар жатады – ол алып жұлдыз бен ақ ергежейден тұратын, 
өзара байланысатын күрделі спектрлік және фотометрлік көріністің қалыптасуына 
алып келетін эволюциялық дамыған қос жүйелер (Gaudin et al., 2022).

Қарапайым қос жұлдыздарға қарағанда симбиотикалық жұлдыздар жүйесіндегі 
объектілер ортақ масса центрінен айналуы арқылы бір біріне белсенді түрде әсер 

ете алады. Осындай жүйеге көбінде суық алып жұлдыз бен ыстық ақ ергежейлі, 
кейде нейтрондық жұлдыз да кіреді. Алып жұлдыз жұлдыз желі арқылы өзінің 
затын жоғалтса, шағын серік бұл затты өзіне жұтып отырады.  Бұл зат қызады 
да ультракүлгін немесе рентген диапазонында жарқырай бастайды. Мұндай 
жүйенің спектрінде бір мезгілде екі дененің де, яғни ыстық және суық объектінің 
да белгілері көрінеді. Нәтижесінде, жүйе спектрінде молекулалық сызықтары бар 
суық жұлдыз, ультракүлгін мен рентген көздері бар ыстық жұлдыз және олардың 
арасындағы иондалған газ бір мезгілде пайда болады (Lee et al., 2022; Kondratyeva 
et al., 2021).

Симбиотикалық жұлдыздардың спектрлік және фотометрлік айнымалылығы 
бірнеше миханизмдерге жүгінеді:

1.	Құраушылардың жалпы массаларының центрінен орбиталық айналу 
қозғалысы.

2.	Cуық құраушысының лүпілдеуі.
3.	Ыстық құраушының жарқ ету белсенділігі
4.	Тұрақсыз күйден туындайтын массаның шығыны, қабықшаның физикалық 

процестерге ұшырауы мен құрылымының өзгеруі (Kondratyeva et al., 2020)
Симбиотикалық жұлдыздарды зерттеу астрофизиктерге үлкен қызығушылық 

тудырады, себебі олар масса алмасуды зерттейтін табиғи зертханалар ретінде 
қарастырылады және жаңа жұлдыздардың жарқылының бастаушысы болуы да 
мүмкін. Сонымен қатар, бір симбиотикалық жүйе, ол бір мезгілде жұмыс жасайтын 
бірнеше табиғи физикалық зертханалар деп айтсақ болады. Олардың негізінде 
затты қармаудың түрлі модельдерін, аккрециялық дискілер мен ағындардың (бұл 
жерде осы параметрлер өте баяу өзгереді және оны бақылауға қолайлы) қалыптасу 
процесін, сонымен қатар, жұлдыздардың соңғы эволюциялық кезеңдерін (жүйеде 
екі түрлі эволюциялық кезеңіндегі жұлдыздар болады) зерттеуге, сондай-ақ, 
симбиотикалық жүйелер ергежей жұлдыздың бетіндегі ядролық реакцияларды 
зерттеуге  мүмкіндік береді (Merc et al., 2022; Petit et al., 2023). 

Сондай қызықты объектілердің бірі V725 Tau болып келеді, жұмыстың негізгі 
міндеті осы объектінің фотометрлік айнымалылығын зерттеу болып табылады.

V725 Tau=А0535+26 объектісі қызыл алыптан HD245770 (спектрлік класы 
О9.7-B0) және нейтрондық жұлдыздан, яғни X-Ray пульсардан тұратын қос 
жұлдыздар жүйесіне жатады. Нейтрондық жұлдыздың өз осінен айналуына 
байланысты жарқыраудың лүпілдеуінің периоды 103 секундтқа тең. Оның 
орбиталық периоды 1,38±0,11 күнді құрайды, ал орбита эксцентриситеті шамамен 
0,46 тең (Motch et al., 1991). 

Бұл объектіні зерттеумен бірқатар ғалымдар айналысқан. Көпжылдық 
зерттеулер негізінде бұл қос жүйенің физикалық сипаттамалары мен белсенділік 
механизмдеріне келесідей әдеби шолу жасауға болады.

Зерттеу материалдары. Лютый В.М., Зайцева Г.В., мақаласында 1898 жылдан 
бастап 1998 жылға дейінгі мәліметтерді талдау арқылы жұлдыз белсенділігінің үш 
фазасынан (B, Be және Be-shell) өткенін көрсеткен. Бұл қос жүйе 1970 жылдарға 
дейін тыныштық күйінде болды, содан кейін 1970-1997 жылдар аралығында қатты 

қуатпен заттың шығуынан және жұлдыз маңындағы дискінің қалыптасуымен 
сипатталатын белсенді фаза басталды. Бұл жарықтылықтың ∆V≈0,55m шамасына 
артуына әкелді. 1998 жылы жарықтылық минимумға жетті, бұл белсенді фазаның 
уақытша аяқталғанын және дискінің ыдырағанын білдіреді (Lyuty et al., 2000).  

Moritani K., және т.б. зерттеулерінде Be-дискісінің құрылымы мен динамикасы 
қарастырылған. Жүйенің оптикалық өзгергіштігінің негізгі көзі - жұлдыз 
маңындағы Be-дискісі, ал нейтрондық жұлдыз айналасындағы аккрециялық 
дискінің оптикалық диапазондағы үлесі небәрі бірнеше пайыз деп бағаланады. 
Зерттеулер дискінің бірнеше ерекшеліктерін анықтады. Олар, эмиссиялық 
сызықтардың күлгін (V) және қызыл (R) шыңдарының қатынасы шамамен 500 
күндік кезеңмен өзгеретіндігін; Доплерлік томография әдісімен дискіде тығыздық 
толқынының бар екендігі дәлелденді, бұл дискінің құрылымын асимметриялық 
етеді; жоғары белсенділік кезеңдерінде (2008-2011жж.) диск толқындық 
күштермен деформацияланып, орбита жазықтығына қатысты еңіс болады. Бұл 
деформацияланған дискінің прецессия кезеңі шамамен 674-886 күнді құрайды 
(Moritani et al., 2011). 

Moritani K., және т.б. тағы бір еңбегінде алып жарқылдар мен газ ағындары 
туралы жазды. Жүйенің рентгендік белсенділігі Be-дискісінің күйіне тікелей 
байланысты. 2009 және 2011 жылдардағыдай алып жарқылдар Be-дискісі қатты 
ұлғайып, периастрдағы Рош қуысының радиусынан асқан кезде пайда болады. 
2009 жылғы жарқыл кезінде α сызықтарының профильдерінде «blue shoulder» 
байқалды, бұл Be-дискінің сыртқы бөлігінен нейтрондық жұлдызға бағытталған 
тығыз газ ағынының тікелей дәлелі болып табылады. Бальмер сериясы мен гелий 
сызықтарында үш шыңы бар күрделі профильдердің пайда болуы жарқыл алдында 
дискінің физикалық жағдайындағы күшті қозғалыстарды көрсетеді (Moritani et 
al., 2010). 

2013 жылы жарық көрген Moritani K., және т.б. мақаласында оптикалық және 
рентгендік сәулелену арасындағы байланыс туралы зерттеулерін жариялады. 
Зерттеулер нәтижесі бойынша оптикалық жарықтылықтың шыңы рентгендік 
жарқылдан шамамен 8 күн бұрын болады. Бұл уақыт заттың уақытша акрециялық 
диск арқылы нейтрондық жұлдыз бетіне дейінгі радиалды қозғалыс кезеңі ретінде 
түсіндіріледі (Moritani et al., 2013).   

Kondratyeva L., және т.б. жұмысында V725 Tau=А0535+26 объектісін B, V, 
Rс сүзгілерінде жарықтылықтың ~0.4 шамасында тұрақсыз айнымалылығы 
байқалғанын зерттеген, жалпы алғанда оның деңгейі орташа мәндерге сәйкес 
келеді. Hβ және Hα эмиссиялық сызықтарындағы сәулеленудің абсолюттік 
ағындары мен олардың эквиваленттік ені туралы мәліметтер алынды. 
Сызықтардың профильдері екі құраушыдан тұрады. «Көк» және «қызыл» 
құраушылардың максималды қарқындылықтарының қатынасы (V/R) әр кезеңде 
0.5 - 2.5 аралығында өзгереді. Байқалатын айнымалылықтың ықтимал көздеріне 
талдау жасалды. V/R қатынасы объектінің жарықтылығына, сызықтардың 
қарқындылығына және олардың эквиваленттік еніне тәуелді емес екені анықталды. 
Сонымен қатар, рентгендік жұлдыздың орбитадағы орны да бұл қатынасқа әсер 

етпейді. Спектрлік сызықтардағы V/R қатынасының өзгеруінде P = 491 күн 
болатын жаңа период анықталды. 2010–2016 жылдар аралығындағы спектрлік 
және фотометрлік деректер талданған. Объектіде қазіргі уақытта аккрециялық 
дискіні қалпына келтіру процесі жүріп жатыр. Ерекшелігін айтсақ, 2013 жылы 
басталған жарықтылықтың өсуі күтілгендей «алып жарқылға» ұласпаған, бұл 
жүйенің болжап болмайтын күйін көрсетеді. Себебі спектрдегі өзгерістер жұлдыз 
маңындағы дискіде газдың біркелкі таралмауынан болып отыр (Kondratyeva et al., 
2016).

Nikolov Y.M., және т.б. мақаласында рентгендік қос жұлдыздар арасындағы 
жұтылуды қарастырған. Солтүстік жарты шардың 9 рентгендік қос жүйесін 
зерттеген. Негізгі міндеті, осы берілген объектілердің арасындағы жұлдызаралық 
жұтылуды есептеу. Жұлдызаралық жұтылуды анықтау үшін калийдің сызығы 
(7699 Å) және диффузиялық жұлдызаралық жолақтар (DIBs) әдістері қолданылды. 
Мақалада әрбір жұлдыз жүйесінің құрамы мен жаңадан есептелген мәндер 
берілген. V725 Tau=А0535+26 бұл объект үшін бұрынғы есептеулерден (0,77±0,04) 
жоғарырақ мәнді (1,045±0,058) анықтаған. Зерттеу нәтижелері көп жағдайда 
бұрын жарияланған деректермен сәйкес келген. Бұл қолданылған әдістердің 
рентгендік қос жүйелер үшін тиімді екенін дәлелдейді. Бұл мақалада алынған 
деректер алдыдағы уақытта осы жүйелердің теориялық модельдерін жасау үшін 
пайдалы болмақ (Nikolov et al., 2017).

Кондратьева Л. Н., және т.б. V725 Tau=А0535+26 объектісінің соңғы 
даму күйін және белсенді рентгендік фазаға өтуінің алдын ала белгілерін 
анықтауға бағытталған. 2017-2020 жылдар аралығындағы жүргізілген жүйелі 
фотометрлік және спектрлік бақылауларды талдау нәтижесінде бірнеше маңызды 
қорытындыларға келген. Олар: 3 жыл бойы жарықтылық деңгейі жоғары болып, 
ал 2019 жылдың аяғына қарай оның төмендеуі байқалған. 2016 жылдан бастап Hβ 
және Hα эмиссиялық сызықтарындағы сәулелену ағындарының біртіндеп артуы 
байқалған. Ал бұл сызықтардың эквиваленттік ені (EW(Hα)= 17A, EW(Hβ)= 2.9A)  
2009 жылы болған үлкен рентгендік жарқыл кезінде тіркелген (-25А) мәніне 
әлі жеткен жоқ, бірақ 2011 жылы көрсеткен белсенді фазалар кезінде алынған 
нәтижелерден біршама жоғары (-10А) екендігін көрсеткен. Осындай параметрлер 
жиынтығы зерттеу объектісінің белсенді фазасының басталуы алдындағы күйіне 
тән екендігін көрсетті (Kondratyeva et al., 2020).

Ramsay  G., және т.б. зерттеулері жоғары массалы рентгендік қос жүйелердің 
(HMXB) оптикалық серіктестеріндегі пульсацияларды жүйелі түрде талдауға 
арналған. TESS (Transiting Exoplanet Survey Satellite) деректерін пайдалана 
отырып, авторлар 23 нысанның барлығында дерлік (100%) квазипериодтық 
айнымалылықтың бар екенін анықтады. Бұл ерте спектрлік кластағы (OB және 
Be) жұлдыздардың ішкі құрылымы мен динамикасын түсінудегі маңызды қадам 
болып табылады. Мақалада ерекше назар аударылған нысандардың бірі — 
V725 Tau. Зерттеу барысында келесідей маңызды деректер анықталды: TESS 
бақылаулары кезінде V725 Tau жүйесінде айқын оптикалық жарқыл тіркелді. 
Ең маңыздысы, бұл құбылыс рентгендік жарқылмен (X-ray outburst) бір уақытта 

орын алып, жүйенің жоғары белсенділігін көрсетті. Жарқыл мен ұзақ мерзімді 
вариациялар жойылғаннан кейін (detrending), деректерден ~0.48 тәулік периоды 
бар айқын сигнал табылды. Бұл сигнал жұлдыздың g-модалы пульсацияларымен 
байланысты болуы мүмкін. V725 Tau объектісіндегі мұндай айнымалылық Be-
жұлдыздың айналасындағы аккрециялық дисктің күйі мен оның нейтрондық 
жұлдызбен әрекеттесуі туралы құнды ақпарат береді (Ramsay et al., 2022).

Жоғарыда қарастырылған мақалаларға сүйене отырып, V725 Tau=А0535+26 
объектісіне В.Г. Фесенков атындағы Астрофизика институтында 2025-2026 
фотометрлік бақылаулар жүргізілді және жаңа мәліметтер алынды, алынған 
мәліметтерге өңдеулер және талдаулар жүргізілді жасалды. 

	 Зерттеу әдістері. Аспан объектілерінің жарқырауы мен түсін өлшейтін 
әдістердің бірі фотометрлік әдіс. Астрономиялық объектілердің сәулелену 
энергиясының спектрлік үлестірілуін сипаттау үшін олардың жұлдыздық 
шамалары немесе сәулелену ағындары жиі белгілі бір фотометрлік жолақтарда 
(толқын ұзындығы аралықтарында) өлшенеді. Мұндай жолақтардың жиынтығы 
фотометрлік жүйе деп аталады. Белгілі бір жолақтағы сәулеленуді өткізетін 
арнайы сүзгілер қолданылады (Osipov et al., 2023). 

Қазіргі уақытта тұрақты түрде фотометрлік бақылаулар Тянь-Шань 
Астрономиялық обсерваториясының (ТШАО) «Шығыс» деп аталатын, Карл 
Цейсс Йена фирмасының 1 метрлік телескобында жүргізілді. Жарықтылықты 
тіркеу үшін Apogee фирмасының Alta F16M (4096x4096, 9μm) ПЗС-камерасы 
және Джонсон жүйесіндегі B, V, Rс сүзгілер жиынтығы қолданылды. Бұл объект 
үшін фотометрлік стандарттар ретінде объектіге жақын орналасқан HD 245816, 
HD 245817, TYC 1865-1869 жұлдыздары пайдаланылды. Кескіндерді алғашқы 
өңдеуде Bias, Dark және Flat файлдарын қолдану арқылы стандартты операциялар 
орындалады. Кескіндерді өлшеу MaximDl 6 стандартты бағдарламасын пайдалану 
арқылы орындалған. Атмосфералық экстинкцияны ескеру және алынған аспаптық 
жарықтылық бағалауларын стандартты жүйеге келтіру объекті мен стандарттың 
түс көрсеткіштерінің айырмашылығын ескеретін тиісті теңдеулер жүйесінің 
көмегімен жүзеге асырылады (Kondratyeva et al., 2020).     

Нәтижелер мен талқылаулар. Бұл мақалада B және V сүзгілерінен алынған 
фотометрлік мәліметтер қарастырылды. Фотометрлік жұлдыздық шамаларды 
өлшеулердің апертурасы 12″.

Кесте 1 - V725 Tau объектісінің B және V сүзгілеріндегі жарқырауы
Бақылау мерзімдері JD JD-2400000 B V

24.01.2025 2460699 60699 9,628±0,017 8,995±0,014
01.02.2025 2460707 60707 9,625±0,017 8,993±0,012
19.03.2025 2460753 60753 9,563±0,015 8,943±0,011
31.03.2025 2460765 60765 9,577±0,012 8,957±0,011
26.08.2025 2460913 60913 9,566±0,014 8,931±0,009
20.09.2025 2460938 60938 9,566±0,015 8,946±0,009
04.10.2025 2460952 60952 9,555±0,011 8,928±0,008
25.11.2025 2461004 61004 9,552±0,015 8,948±0,010

22.12.2025 2461031 61031 9,534±0,017 8,925±0,010
05.01.2026 2461045 61045 9,543±0,015 8,924±0,010
01.02.2026 2461072 61072 9,574±0,012 8,934±0,009
08.02.2026 2461079 61079 9,561±0,012 8,922±0,008

Сурет 1 - V725 Tau объектісінің 2025-2026 жылдардағы B сүзгісінен алынған жарқыраудың 
өзгерісі 

Сурет 2 - V725 Tau объектісінің 2025-2026 жылдардағы V сүзгісінен алынған жарқыраудың 
өзгерісі 

V725 Tau объектісі бойынша жасалған фотометрлік бақылауларының 
нәтижелері 1-кесте мен 1-, 2-суреттерде берілген. V725 Tau объектіcінің өзгерісі 
бойынша нақты әрі толық мәлімет беру үшін 3-суретте бақылау деректері қосылып 
берілген. Бұл деректер ASAS-SN, FAI, AAVSO базаларынан алынған мұрағаттық 
деректер. FAI фотометірлік бақылаулары 2025-2026 жылдар аралығында V725 
Tau объектісінің жарқырау қисықтары (1-2 суреттер) үшін амплитуда мәндері 
∆B=0m.094, ∆V=0m.073 көрсетті.  Ал, AAVSO екі сүзгінің айнымалылық 
амплитудасы шамамен 0m.18 деңгейінде бағаланды.

Сурет 3 - V725 Tau объектісінің V сүзгісінен алынған жарқыраудың өзгерісі (ASAS-SN, FAI, 
AAVSO)

V725 Tau объектісінің жарықтылығының айтарлықтай, бірақ қысқа мерзімді 
артуы 2013 жылдың бас кезінде тіркелген. Жарықтылықтың жаңадан көтерілуі 
болса 2015 жылдың желтоқсанынан басталған, ал рентгендік диапазондағы 
(4-10кэВ) сәулелену ағынының айтарлықтай күшеюі 2016 жылдың сәуірінде 
тіркелген (Iwakiri et al., 2016). 

Қорытынды. Бұл жұмыста V725 Tau объектісінің  осыған дейінгі жасалған 
зерттеулерге шолу жүргізу арқылы оның даму эволюциясының күрделілігін 
және динамикасының айнымалылығын түсінуге мүмкіндік берді.  2025 пен 
2026 жылдар аралығында В.Г. Фесенков атындағы Астрофизика институтында 
жинақталған жаңа бақылау фотометрлік мәліметтері қос жүйенің қазіргі 
кездегі сипатын бағалауға мүмкіндік берді. Ве дискісінің эволюциясы мен 
нейтрондық жұлдыздың бір бірімен өзара әсерлесуі V725 Tau қос жүйесінің 
жарықтылығындағы өзгерістерге тікелей қатысты. 2025 жылдың қаңтар айынан 
бастап, 2026 жылдың ақпан айы аралығында жүргізілген бақылаулар В мен 



204

ISSN 2224-5227                                                                                                    1. 2026

V сүзгілеріндегі жарықтылықтың қандай да бір деңгейде сақталып, тұрақты 
түрде өзгеріп отыратындығы көрсетілді. Жаңа фотометрлік мәліметтерді және 
мұрағаттық мәліметтерді талдай келе, жақында V725 Tau объектісінің келесі алып 
(рентгендік) жарқылы болуы мүмкін екенін айтуға болады. 

Бұл зерттеу V725 Tau объектісін жүйелі түрде бақылаудың құраушылар 
арасындағы зат алмасу мен аккреция механизмдерін зерттеудегі маңызын 
көрсетеді; алынған нәтижелер болашақ спектрлік зерттеулермен ұштастырылған 
ұзақмерзімді оптикалық фотометриялық бақылаулар базасын қалыптастыруға 
негіз болып, жұмыстың ғылыми құндылығын айтарлықтай күшейтеді.

